(+34) 981 56 97 40 -} RadoHorreo,65
15700, Santiago de Compostela
A Coruda

i info@comisiondatransparencia.gal L% www.comisiondatransparencia.gal
o) 0@ Sp: 14

REXISTRO XERAL DO VALEDOR DO POBO
SANTIAGO DE COMPOSTELA
Data: 07/02/2019 12:54:32

SAIDA 1952/19

Reclamante: || NN <~ rcrresentacion da Asociacién Sociocultural O

Iribio

Expediente. N2 RSCTG 1/19

ASUNTO: Resolucién da Comisién da Transparencia de Galicia na reclamacién presentada
ao amparo do artigo 28 da Lei 1/2016, do 18 de xaneiro, de transparencia e bo goberno.

Vista a reclamacion presentada por en representacion da

Asociacion _ue tivo entrada no Rexistro do Valedor do Pobo o 2 de

xaneiro de 2019, considerando os antecedentes e fundamentos xuridicos que se especifican
a continuacion, a Comision da Transparencia adopta o seguinte acordo:

ANTECEDENTES

Onico._en representacion da Asociacién_

presentou unha solicitude de acceso & informacion ambiental, referida ao Parque Edlico
Montes de Abella modificado (103-EOL) e a sua lifia de evacuacion (IN408A/2017/30).
Mediante acordo da Direccion Xeral de Enerxia e Minas do 16 de novembro de 2018,
suspéndese o prazo para ditar resolucion ata que se reciban as alegacidons da Sociedade
_ou transcorra o prazo para a stia presentacion, por considerar que a
informacion solicitada pode afectar a dereitos ou intereses da dita sociedade, que esta
debidamente identificada.

A reclamante no seu escrito expon que en data do 2 de novembro de 2018 presentou
solicitude de acceso a informacién ambiental ante a Direccion Xeral de Enerxia e Minas da
Conselleria de Economia, Emprego e Industria ao abeiro da Lei 27/2006, do 18 de xullo, pola
que se regulan os dereitos de acceso a informacion medio ambiental, participacion puablica e
xustiza en materia de medio ambiente e demais lexislacion de aplicacion no procedemento

especifico de acceso a informacion ambiental, na que o prazo maximo para resolver é de un
mes, prazo que finalizou o 2 de decembro de 2018. A solicitude se formulou invocando
expresamente o caracter de informacion ambiental do solicitado, polo que considera que
debe ser tramitada obrigatoriamente de acordo coa stia normativa.

Con data do 16 de novembro de 2018, se lle notificou acordo da Direccién Xeral de Enerxia e
Minas de suspension de prazo para resolver e traslado a terceiros, acordo no que se
cualifica a informacion solicitada como informacién publica, o que considera incorrecto, e se
lle aplica incorrectamente o procedemento especifico que regula o acceso a informacion
publica contido na Lei 19/2013.

Considera que non pode ser de aplicaciéon supletoria a unha solicitude de acceso a
informacién ambiental, a Lei 19/2013, por supor esta normativa unha restricién respecto a
ambiental, no concepto de informacion (artigo 13), nos limites e nas exclusions do dereito
de acceso a informacién (artigos 14,15 e 18), no relativo ao procedemento de acceso
(artigos 17 e 19), no silencio negativo (artigo 20), no custo das solicitudes (artigo 22), no
réxime de recursos (artigos 23 e 24), polo que non se pode tramitar a solicitude de
informacién ambiental aplicando o procedemento administrativo e os tramites definidos
pola Lei 19/2013 en base a unha aplicacion supletoria da mesma, xa que iso introduciria
diversas restricions ao dereito de acceso a informacién que violan o Convenio de Aarhus e a

Directiva 2003/4/CE.

Considera que non é posible a intervencion no procedemento de terceiros afectados pola
peticion de informacién que se contempla no artigo 19.3 da Lei 19/2013, pois ademais de
dilatar o procedemento superando o prazo taxativo de un mes imposto pola lexislacion, en
caso de posibles afeccions negativas a terceiros, unha vez ponderadas como negativas, a Lei
27/2006 contempla a denegacion do acceso sen madis, nas circunstancias e condicidns
expresamente previstas en dita lei.

Por tanto considera que o traslado da solicitude a Sociedade_

outorgandolle un tramite de vista e audiencia supdn unha violacion do marco normativo
especifico das solicitudes de informacion ambiental, que non contempla a comparecencia e
intervencidon de terceiros no procedemento. Considera que é a autoridade publica quen
debe valorar a solicitude, e en caso de incorrer nalgun dos limites ou excepcions, resolver en
sentido denegatorio. Considera que con esta resolucién se lle esta a outorgar a referida
empresa facultades e dereitos que non posue, e estase facer unha tramitacién contraria a
dereito dando un trato de favor a esta empresa para que poda realizar actos administrativos
para os cales esa persoa xuridica non esta lexitimada.

De acordo co anterior a interesada solicita que a Comisidon da Transparencia se pronuncie
expresamente sobre estes aspectos:

1. Sobre a admisibilidade desta RECLAMACION como recurso potestativo ante una
solicitude que de deforma clara e inequivoca se corresponde cunha solicitude de
INFORMACION AMBIENTAL, non de informacién publica.

2. Sobre a procedencia da tramitacion da solicitude de informacién ambiental sobre un
parque edlico como se dunha solicitude de informacién publica se tratase, aplicando una
normativa especifica (lei 19/2013) con caracter supletorio, e concretamente un artigo
especifico (19.3)

3. Sobre a procedencia da participacion de terceiros, adquirindo condicion de
interesado e abrindo tramites de vista e audiencia con posibilidade de alegacions e outros
tramites administrativos nesta solicitude de informacién ambiental concreta.

4, Sobre a procedencia da suspension de prazo nesta solicitude de informacion
ambiental.

FUNDAMENTOS XURIDICOS

Primeiro. Competencia e normativa

O artigo 24 da Lei 19/2013, do 9 de decembro, de transparencia, acceso a informacién
publica e bo goberno, de caracter basico na sua practica totalidade, establece que contra
toda resoluciéon expresa ou presunta en materia de acceso a informacion, podera
interpofierse unha reclamacién ante o Consejo de Transparencia y Buen Gobierno, con
caracter potestativo e previa a sta impugnacidon en via contencioso-administrativa. Esa
mesma lei, na sua disposicion adicional cuarta, establece que a resolucién da reclamacion
prevista no artigo 24 correspondera, nos supostos de resolucidons ditadas polas
Administracions das Comunidades autonomas e o seu sector publico, e polas Entidades
Locais comprendidas no seu ambito territorial, ao érgano independente que determinen as
Comunidades Auténomas.

O artigo 28 da Lei 1/2016, do 18 de xaneiro, de transparencia e bo goberno, establece que
contra toda resolucién expresa ou presunta en materia de acceso a informacién publica,
podera interpofierse unha reclamacion perante o Valedor do Pobo, correspondendo &

Comision da Transparencia, de acordo co disposto no artigo 33, a resolucion das ditas
reclamacions.

Segundo. Procedemento aplicable

O artigo 28.3 da citada Lei 1/2016 establece que o procedemento de reclamacién se
axustara ao previsto nos paragrafos 2, 3, e 4 do artigo 24 da Lei 19/2013, que establece que
as reclamacidns contra resolucions en materia de acceso a informacion, que ten caracter
potestativo e previo & impugnacion en via contencioso-administrativa, axustardan a sua
tramitacion ao disposto na lexislacion de procedemento administrativo comutn en materia
de recursos.

Terceiro. Dereito de acceso a informacion publica

A lei 1/2016, de 18 de xaneiro, recofiece no seu art. 24 o dereito de todas as persoas a
acceder a informacion publica, entendida esta como os contidos ou documentos, calquera
que sexa o seu formato ou soporte, que consten en poder dalgun dos suxeitos incluidos no
ambito de aplicacién desta lei e que fosen elaborados ou adquiridos en exercicio das stas
funcions, do mesmo xeito que a definicidon contida no artigo 13 da Lei estatal 19/2013 que
ten caracter basico.

O concepto de informacién publica e o dereito de acceso 4 mesma se configuran de forma
ampla tanto na normativa autondmica como na estatal. Os titulares do dereito son todas as
persoas, sen que o solicitante estea obrigado a motivar a sua solicitude de acceso a
informacién (art. 26.4 Lei 1/2016, de 18 de xaneiro).

O obxecto da lei 19/2013, é ampliar e reforzar a transparencia da actividade publica e
regular e garantir o dereito de acceso a informacién relativa a aquela actividade (art. 1). No
seu preambulo sinala que a transparencia, o acceso a informacidn publica e as normas de bo
goberno deben ser os eixos fundamentais de toda accion politica e s6 cando a accidon dos
responsables publicos se somete a escrutinio, cando os cidaddns poden cofiecer como se
toman as decisiéns que lles afectan, como se manexan os fondos publicos ou baixo que
criterios actuan as nosas instituciéns se pode falar do inicio dun proceso no que os poderes
publicos comezan a responder a unha sociedade que é critica, esixente e que demanda
participacién dos poderes publicos.

Pola sta banda, a Lei galega 1/2016, sinala na sua Exposicidon de Motivos que a crecente
exixencia cidada de control publico da actuacién das administraciéns aconsella a aprobacidn

dunha norma que supera os anteriores estandares e que se concreta nun texto legal que
establece esixencias engadidas de transparencia e acceso a informacion publica.

Cuarto. Analise do expediente

A reclamacion presentada pola Sra. -n representacion da Asociacién_

dirixese contra a tramitaciéon da sta solicitude de acceso a informacion ambiental
referida ao Parque Edlico Montes de Abella, por parte da Direccidon Xeral de Enerxia e Minas
da Conselleria de Economia, Emprego e Industria, e en particular contra o acordo de
suspension do prazo para ditar resolucidn en tanto non se sustancie un tramite de audiencia.
A entidade reclamante considera contrario @ normativa que debe rexer neste
procedemento, que é a ambiental, dado que se incumpre o prazo no que a Administraciéon
debe resolver de acordo coa mesma.

A reclamante solicita que a Comision da Transparencia se pronuncie sobre catro aspectos da
sua reclamacion:

1) Sobre a admisibilidade do recurso potestativo contra a falla de contestacién a unha
solicitude de acceso a informaciéon ambiental.

2) Sobre a aplicacion con caracter supletorio da Lei 19/2013 na tramitacién dunha
solicitude de acceso a informacién ambiental.

3) Sobre a procedencia da participacion de terceiros, adquirindo condicion de
interesado e abrindo tramites de vista e audiencia con posibilidade de alegacions e
outros tramites administrativos nunha solicitude de informacién ambiental.

4) Sobre a procedencia da suspension de prazo nun procedemento de informacién
ambiental

Respecto aos dous primeiros puntos, esta Comisidn xa se pronunciou recientemente nun
expediente de reclamacion presentado por esta mesma solicitante en representacion da

Asociacién _expediente RSCTG 126/2018).

Nesa resolucion, a Comision considerou que dada a gran amplitude do concepto de
informacion ambiental definido tanto na normativa europea e nacional na materia como na
xusrisprudencia do Tribunal Europeo, esta abrangue calquera informacién relativa ao estado
dos distintos elementos do medio ambiente, as actividades ou medidas que poidan afectar

ou protexer o estado dos seus elementos, incluidas as medidas administrativas e os
programas de xestion do medio ambiente, debendo ser interpretada a directiva europea en
materia de informacion medioambiental no senso de que no concepto de medidas
administrativas, non se debe excluir ningunha das actividades que desenvolve a autoridade
publica, debendo incluirse todas as formas de exercicio de actividade administrativa. O
Tribunal Europeo mantén que para que unha informacion se considere que versa sobre
medio ambiente a efectos da Directiva, basta que un informe da Administracién constituise
un acto que puidese afectar ou protexer o estado dalgun dos sectores do medio ambiente
aos que se refire a Directiva.

Dado que a interesada solicitou unha determinada informacion ambiental, referida a un
parque edlico, considérase que na tramitacion do expediente, a Administracion a que se lle
solicita a informacion, debe resolver sobre a procedencia ou non de conceder o acceso de
acordo coa normativa de acceso a informacion ambiental, e en consecuencia, as
reclamacions ou recursos que se presenten contra tal decisidn no momento no que se
produza, deben tramitarse polo disposto na Lei 27/2006 e non en aplicacién da normativa en
materia de transparencia. Como consecuencia do anterior, e contestando a primeira
cuestidon suscitada, debe inadmitirse a reclamacién presentada pola interesada polos
motivos expostos, como sucedeu no expediente RSCTG 126/18.

Con respecto a supletoriedade da normativa en materia de transparencia en aspectos non
regulados pola normativa ambiental, estd recollida expresamente, como perfectamente
cofiece a reclamante, na disposicion adicional primeira, paragrafo 3 da lei 19/2013, polo que
é de aplicacidn esta norma en aqueles aspectos que non estean regulados pola normativa

de acceso a informacidon ambiental.

E en concreto, respecto da procedencia da participacion de terceiros (e como consecuencia
do mesmo a suspensién de prazo para resolver), adquirindo condicidon de interesado e
abrindo tramites de vista e audiencia con posibilidade de alegacions e outros tramites
administrativos nunha solicitude de informacion ambiental e a suspension de prazo para
resolver, non procede o pronunciamento desta Comisién, por non ser este drgano
competente en procedementos de acceso a informacién en materia ambiental.

En base aos feitos e fundamentos de dereito anteriormente expresados, a Comision da

Transparencia,

ACORDA

representacion da Asociacion contra a tramitacion da sua solicitude de

Unico: Inadmitir a reclamacién iresentada ior_en

acceso a informacién ambiental referida ao Parque Edlico Montes de Abella, por parte da
Direccion Xeral de Enerxia e Minas da Conselleria de Economia, Emprego e Industria.

Contra esta resolucidn, que pon fin & via administrativa, unicamente cabe interpoiier recurso
contencioso-administrativo, no prazo de dous meses, contados desde o dia seguinte a
notificacion desta resolucion, de conformidade co previsto no artigo 8.3 a Lei 29/1998, do 13
de xullo, reguladora da xurisdicion contencioso-administrativa.

Santiago de Compostela, a 30 de xaneiro de 2019

A presidenta da Comisién da Transparencia

Ilagros Otero Parga





